
  Republika e Kosovës
Republika Kosova-Republic of Kosovo
Qeveria –Vlada-Government 

Ministria e Infrastrukturës

Ministarstvo Infrastrukture

Ministry of Infrastructure


Ministri i Infrastrukturës në mbështetje të nenit 93 (4) të Kushtetutës së Republikës së Kosovës dhe nenit 4 (3) të Rregullores së Punës së Qeverisë Nr. 01/2007, Ligjit për transport rrugor nr. 04/L-179 nenit 43, nxjerr: 
UDHËZIM ADMINISTRATIV NR. XX/2014
PËR LËSHIMIN E LEJEVE PËR KRYERJEN E TRANSPORTIT NDËRKOMBËTAR TË MALLRAVE PËR OPERATORËT REZIDENT TË TRANSPORTIT TË MALLRAVE
                                                           Neni 1

                                                          Qëllimi


Me këtë Udhëzim Administrativ përcaktohen kriteret dhe procedurat për lëshimin, pezullimin dhe revokimin e lejeve, për operatorët  rezident të transportit rrugor të mallrave  që kryen transport  ndërkombëtar rrugor të mallrave.

                                                           Neni 2

                                                 Fusha e zbatimit

Veprimtarinë e transportit ndërkombëtar rrugor të mallrave e ushtron operatori i transportit rrugor të mallrave  në tekstin e mëtejmë “operatori” i pajisur me leje nga Ministria e Infrastrukturës në tekstin e mëtejmë “Ministria”. 

Kriteret për realizimin e të drejtës së lejes
                                                               Neni 3

                                             Kompetenca profesionale

             1. Kompetenca profesionale plotësohet nëse:



1.1. Shoferët janë të pajisur me certifikatë të kompetencës profesionale për shofer e paraparë sipas Ligjit dhe Udhëzimit Administrativ të nxjerr mbi bazën e tijë 
Neni 4

Reputacioni i mirë

1. Reputacioni i mirë plotësohet nëse operatori nuk ka borxhe të pashlyera apo obligime të tjera  tatimore në periudhën kohore prej 90 ditësh, vërtetimi të jetë në origjinal.
Neni 5
Përmbushja e standardeve teknike të automjetit

 1.Përmbushja e standardeve teknike plotësohet nëse operatori :

1.1. Posedon automjetet (kamionet) në gjendje të mirë të cilat duhet ti plotësojnë standardet teknike të nxjerrjes së gazrave dhe sigurisë në rrugë të cilët duhet të jënë në pronësi të operatorit transportues.
1.2. Lirimi i nxjerrjes së gazrave të automjeteve që transportojnë duhet të kenë dokumentacionin valid që dëshmojnë kategorinë e motorit sipas “EURO”,
1.2.1. kategorizimi i lirimit të gazrave të përcaktuar si me lartë aplikohet varësisht nga përcaktimi eventual me marrëveshje bilaterale në mes të dy vendeve në fushën e transportit rrugor.
Neni 6
Lëshimi i  lejeve
1. Ministria lëshon leje për operatorët rezident të transportit  rrugor të mallrave  për kryerjen e veprimtarisë në transportin ndërkombëtar rrugor të mallrave.
2. Leja lëshohet në kohëzgjatje deri në 13 muaj,  respektivisht deri me 31 janar të vitit vijues.

3. Leja për transport ndërkombëtar të mallrave lëshohet në origjinal.  
4. Numri i lejeve të kërkuara  duhet të jetë në përputhshmëri me numrin e  kapaciteteve teknike  që disponon operatori  të cilat duhet të jenë të çertifikuara nga MI-ja.

Neni 8
Tarifa për marrjen e  lejes
1.Për  marrjen e lejes për transport ndërkombëtar të mallrave operatori  do të paguaj tarifën prej 10 euro për çdo leje.
Neni 9
Posedimi i dokumentacionit të operatorit  gjatë kryerjes së transportit ndërkombëtar të mallrave
1. Operatori gjatë kryerjes së transportit ndërkombëtarë të mallrave është i obliguar që të posedoj në automjet dokumentacionin si vijon: 
1.1. Lejen për transport  në origjinal të lëshuar nga Ministria, 
1.2. Certifikatën e automjetit- ekstrakt nga Licenca;

1.3. Fletëngarkesën CMR; 

1.4. Fletëurdhërsën e rrugës.

      
      1.5. Certifikatën për kompetencë profesionale për shofer (CPC);

Neni 10
Procedurat për lëshimin e  lejeve

1. Dokumentacioni i kompletuar dorëzohet në MI nga menaxheri i operatorit ose personi i autorizuar nga ai.

2. Komisioni i emëruar nga Ministria bën verifikimin dhe vlerësimin e dokumentacionit të paraqitur nga aplikuesi. 
3. Nëse komisioni konstaton se operatori nuk i ka plotësuar kushtet për leje dhe nuk e ka plotësuar dokumentacionin e nevojshëm, atëherë mund t’i lejohet afat prej 7 (shtatë) ditë për plotësimin e dokumentacionit.

4. Ministria brenda 30 (tridhjetë) ditë nga dita e vlerësimit të komisionit, duhet t’i jap përgjigje operatorit, nëse kërkesa e tij aprovohet apo refuzohet. 
Neni 11
Refuzimi i kërkesës për lëshimin  e lejes

1.Kërkesa për marrjen e  lejes refuzohet nëse:

1.1. Nuk  plotëson kriteret dhe kushtet e përcaktuara sipas legjislacionit në fuqi që rregullon fushën e transportit rrugor  mallrave , respektivisht nëse nuk përmbush kriteret e përcaktuara sipas marrëveshjeve bilaterale, nëse një marrveshje e tillë egziston.
1.2. Ka paraqitur prova të pa vërteta në lidhje me të dhënat e kërkuara për marrjen e lejes.
Neni 12
Nënshkrimi i lejeve bilaterale
1. Lejet për kryerjen e transportit ndërkombëtar të mallrave  për opratorët rezident i nënshkruan Drejtroi i Departamentit të Transportit Tokësor ose personi i autorizuar nga ai.

Neni 13
Detyrimet e operatorit të cilët posedojnë leje


1. Operatori i pajisur me leje është i detyruar:

1.1. Të veproj në pajtim me ligjet dhe aktet tjera nënligjore të cilat e rregullojnë sferën e transportit rrugor të udhëtarëve , respektivisht detyrimeve që derivojnë nga marrëveshjet bilaterale.;

1.2. Gjatë transportit të posedoj në automjet  lejen në origjinal të lëshuar nga MI-ja së bashku me dokumentacionin tjetër përcjellës;

Neni 14
Te tjera

            1. Leja nuk mund të tjetërsohet nga titullari i saj tek një operator transportues tjetër.

2.Në rast se operatori brenda tridhjetë (30) ditë nga dita e lëshimit nuk e tërheq lejen atëherë konsiderohet se ka hequr dorë, andaj me vendim do të anulohet nga Departamenti i Transportit Tokësor (drejtori i departamentit). 

Neni 15
Mbajtja e dokumentacionit
Departamenti i Transportit Tokësor–Divizioni i mallrave do të mbajë regjistrin dhe një kopje të  lejeve të lëshuara të lëshuar në bazë të këtij Udhëzimi Administrativ, të cilat duhet të ruhen së paku pesë (2) vite.

Neni 16
Ankimi 
1. Pala e pakënaqur mund të parashtroj ankesë në Ministri në bazë të Ligjit për Procedurën Administrative në fuqi.

2. Kundër vendimit të komisionit të Ministrisë në lidhje me ankesën mund të filloj procedurë gjyqësore në gjykatën kompetente.

Neni 17
Të hyrat
Të hyrat e krijuara sipas këtij Udhëzimi Administrativ derdhen në Buxhetin e Republikës së Kosovës.

Neni 18
Hyrja në fuqi


Ky Udhëzim Administrativ hyn në fuqi ditën e nënshkrimit nga Ministri i Infrastrukturës.                
                                                                      Fehmi Mujota, 

                                                                             ______________________
                                                                          Ministër i Ministrisë të Infrastrukturës                            

    
  Datë_________________.                                                        

